
----------------------2015 թվականի թիվ-----------Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ ՀՈՒՆՎԱՐԻ 30-Ի N 245-Ն ՈՐՈՇՄԱՆ  ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ

Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2003 թվականի հունվարի 30-ի «Պետական սեփականություն հանդիսացող ջրային համակարգերի օգտագործման իրավունքը կոնցեսիայի պայմանագրով փոխանցելու  կարգը հաստատելու մասին» N 245-Ն որոշման Հավելվածում կատարել հետևյալ փոփոխությունները և լրացումը՝
1) 11-րդ կետի՝

ա. «դ» ենթակետը շարադրել հետևյալ խմբագրությամբ՝

«դ) պայմանագրի էական պայմանների, այդ թվում՝ մրցույթում հաղթելու դեպքում՝ մասնակցի կողմից իր վճարային պարտավորությունները ապահովող սահմանված գումարի բանկային երաշխիք տրամադրելու պահանջի մասին.»,
բ. «է» ենթակետից հանել «նախավճարի և» բառերը.
2) 12-րդ կետը շարադրել հետևյալ խմբագրությամբ.
«12. Մրցույթի մասնակցության վճարի չափը, մուծման ժամկետները և կարգը սահմանում է Հայաստանի Հանրապետության կառավարության որոշմամբ ստեղծված մրցութային հանձնաժողովը կամ, Հայաստանի Հանրապետության կառավարության կողմից սահմանված լինելու դեպքում, ջրային համակարգերի կառավարման մարմնի հրամանով ստեղծված մրցութային հանձնաժողովը: Մրցույթի մասնակցության վճարը սահմանվում է` ելնելով մրցույթի անցկացման համար կատարվելիք ծախսերի փոխհատուցման անհրաժեշտությունից: 

Մրցույթում չհաղթելու կամ մրցույթը չկայացած հայտարարվելու դեպքում մրցույթի մասնակցության վճարը 10-օրյա ժամկետում վերադարձվում է մասնակցին` բացառությամբ այն դեպքի, երբ մրցույթը չկայացած է հայտարարվել հաղթողի կողմից պայմանագրի ստորագրումից հրաժարվելու կամ պահանջվող գումարի բանկային երաշխիք չտրամադրելու պատճառով:».

3) 14-րդ կետը շարադրել հետևյալ խմբագրությամբ.

«14. Մրցույթի մասնակիցը մրցութային հանձնաժողով է ներկայացնում գրավոր հայտ, որը պետք է բովանդակի՝
եթե հայտատուն առևտրային կազմակերպություն է.
ա) կազմակերպության պետական գրանցման համարը, կազմակերպության բաժնետերերի, մասնակիցների կամ փայատերերի ցուցակը՝ մասնակցության մասնաբաժնի նշումով, կազմակերպության գտնվելու և գործունեություն իրականացնելու վայրերը: Եթե կազմակերպությունն օտարերկրյա իրավաբանական անձ է, ապա պետք է նշվի նաև այն պետությունը, որի օրենքների հիման վրա ստեղծվել և գործում է տվյալ կազմակերպությունը, ինչպես նաև կցվի օտարերկրյա իրավաբանական անձի՝ պետական գրանցման վկայականի պատճենը, կազմակերպության ստեղծման հիմնադիր փաստաթուղթը և/կամ կանոնադրությունը, վերջին 3 տարվա տարեկան հաշվետվությունը, որը պետք է ներառի նաև նշված ժամանակաշրջանի  ֆինանսական տվյալները՝ աուդիտի եզրակացությամբ,  
բ) կազմակերպության կողմից հանրային ծառայությունների մատուցման ոլորտում նախկինում իրականացված գործունեության մասին տեղեկություններ,  

գ) պայմանագրով ջրային համակարգի օգտագործման ծրագիրը՝ ներառյալ առաջարկվող ներդրումների չափը՝ ըստ տարիների, ջրային համակարգի արդիականացման ծրագիրը՝ ըստ փուլերի, առաջարկվող այլ պայմաններ, 

դ) մրցույթին մասնակցելու համար սահմանված վճարի՝ մրցութային հանձնաժողովի կողմից նշված բանկի հաշվարկային հաշվին մուծման իսկությունը հաստատող վճարային փաստաթղթի պատճենը,
ե) կազմակերպության կողմից առաջարկվող պայմանագրի էական պայմանները, 

զ) մրցույթում հաղթելու դեպքում՝  կազմակերպության վճարային պարտավորությունները ապահովող պահանջվող գումարի  բանկային երաշխիքի տրամադրման պատրաստակամության մասին հայտարարություն, 
եթե հայտատուն անհատ ձեռնարկատեր է.
ա) անհատ ձեռնարկատիրոջ անձնագրային տվյալները (անունը, ազգանունը, քաղաքացիությունը և բնակության վայրը), ձեռնարկատիրոջ պետական հաշվառման համարը, 

բ) պայմանագրով ջրային համակարգի օգտագործման ծրագիրը՝ ներառյալ առաջարկվող ներդրումների չափը՝ ըստ տարիների, ջրային համակարգի արդիականացման ծրագիրը՝ ըստ փուլերի, առաջարկվող այլ պայմաններ, 

գ) մրցույթին մասնակցելու համար սահմանված վճարի՝ մրցութային հանձնաժողովի կողմից նշված բանկի հաշվարկային հաշվին մուծման իսկությունը հաստատող վճարային փաստաթղթի պատճենը, 

դ) անհատ ձեռնարկատիրոջ կողմից առաջարկվող պայմանագրի էական պայմանները, 

ե) կառավարման բնագավառում նրա փորձի մասին վկայող փաստաթղթերը (առկայության դեպքում), 

զ) մրցույթում հաղթելու դեպքում՝  անհատ ձեռնարկատիրոջ վճարային պարտավորությունները ապահովող պահանջվող գումարի  բանկային երաշխիքի տրամադրման պատրաստակամության մասին հայտարարություն:
Հայտատուն Հայաստանի Հանրապետության օրենքով սահմանված կարգով պատասխանատվություն է կրում ներկայացված տվյալների արժանահավատության համար:».
4) 24-րդ կետում՝

1) լրացնել նոր «դ» ենթակետ՝ հետևյալ բովանդակությամբ.
«դ) մրցույթի հաղթող ճանաչված մասնակիցը չի տրամադրել իր վճարային պարտավորությունները ապահովող պահանջվող գումարի բանկային երաշխիք:»,
2) 2-րդ պարբերությունը շարադրել հետևյալ խմբագրությամբ.

«Մրցույթի հաղթողի կողմից պահանջվող գումարի բանկային պայմանագիրը կնքելուց հրաժարվելու կամ վերջինիս կողմից իր վճարային պարտավորությունները ապահովող պահանջվող գումարի բանկային երաշխիք չտրամադրելու դեպքում նրա՝ մրցույթին մասնակցելու համար կատարված ծախսերը (այդ թվում՝ մրցույթի մասնակցության վճարը և պայմանագրի նախագծի մշակման հետ կապված ծախսերը) չեն փոխհատուցվում:».
5) 31-րդ կետի «ժա» ենթակետը  շարադրել հետևյալ խմբագրությամբ.

«ժա) ներդրողի վճարային պարտավորությունները ապահովող բանկային երաշխիքը.»:
2. Սույն որոշումն ուժի մեջ է մտնում պաշտոնական հրապարակման օրվան հաջորդող  օրվանից:
«Օրենսդրու​թյան կարգավորման ազ​գա​​յին կենտրոն» ԾԻԳ» ՊՀ-ի տնօրեն 
Արմեն  Եղիազարյան
ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ ՀՈՒՆՎԱՐԻ 30-Ի N 245-Ն ՈՐՈՇՄԱՆ  ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԿԱՄ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ և ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԱՌԿԱՅՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ 
«Հայաստանի Հանրապետության կառավարության 2003 թվականի հունվարի 30-ի N 245-Ն որոշման  մեջ փոփոխություններ և լրացում կատարելու մասին» ՀՀ կառավարության որոշման նախագծի ընդունման կապակցությամբ այլ իրավական ակտերի ընդունման կամ այլ իրավական ակտերում փոփոխություններ և լրացումներ կատարելու անհրաժեշտություն չկա:
ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ ՀՈՒՆՎԱՐԻ 30-Ի N 245-Ն ՈՐՈՇՄԱՆ  ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԿԱՄ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

«Հայաստանի Հանրապետության կառավարության 2003 թվականի հունվարի 30-ի N 245-Ն որոշման  մեջ փոփոխություններ և լրացում կատարելու մասին» ՀՀ կառավարության որոշման նախագծի ընդունման կապակցությամբ պետական բյուջեում ծախսերի կամ եկամուտների էական ավելացում կամ նվազում տեղի չի ունենա:

ՀԻՄՆԱՎՈՐՈՒՄ 

«Հայաստանի Հանրապետության կառավարության 2003 թվականի հունվարի 30-ի N 245-Ն որոշման  մեջ փոփոխություններ և լրացում կատարելու մասին» ՀՀ կառավարության որոշման նախագծի
1. Անհրաժեշտությունը. 
ՀՀ տնտեսական ոլորտը կարգավորող իրավական ակտերի բարեփոխումների խորհրդի կողմից  (այսուհետ՝ Խորհուրդ) հանձնարարվել է ՀՀ կառավարության աշխատակազմի «Օրենսդրության կարգավորման ազգային կենտրոն» ԾԻԳ ՊՀ-ին 2014թ.-ի ընթացքում ուսումնասիրել մի շարք ոլորտների կարգավորումները և ներկայացնել առաջարկություններ համապատասխան ոլորտի կարգավորող իրավական ակտերի կրճատման, պարզեցման, մասնավորապես, դրանցով սահմանված տնտեսապես ոչ արդյունավետ և աննպատակահարմար մեխանիզմների կրճատման վերաբերյալ: 

2. Ընթացիկ իրավիճակը և  խնդիրները 
«Օրենսդրության կարգավորման ազգային կենտրոն»-ի թիմի կողմից ուսումնասիրվել է ջրային տնտեսության կառավարման  ոլորտը կարգավորող իրավական ակտերի շրջանակը,  դրանցում առկա բիզնես գործընթացները, որոնց վերաբերյալ, մասնավորապես արձանագրվել է հետևյալը. 
1. Հայաստանի Հանրապետության կառավարության 2003 թվականի հունվարի 30-ի N 245-Ն որոշմամբ` Հայաստանի Հանրապետությունում պետական սեփականություն հանդիսացող ջրային համակարգերի կամ դրանց մասերի օգտագործման իրավունքը կարող է փոխանցվել  առևտրային կազմակերպություններին և  անհատ ձեռնարկատերերին կոնցեսիայի պայմանագրով: Ջրային համակարգի օգտագործման իրավունքի կոնցեսիայով  փոխանցումն իրականացվում է մրցույթի  ձևով: Մրցույթի մասնակցության հայտ ներկայացրած անձից պահանջվում է ներկայացնել՝
· պետական ռեգիստրի գրանցման վկայականի պատճեն, 
· տեղեկատվություն կազմակերպության մասնակիցների, փայատերերի մասին՝ առանց նշելու տեղեկատվության բնույթը,
· մասնակցության վճար, որը գանձվում է՝ փոխհատուցելու համար մրցույթի անցկացման համար կատարվելիք ծախսերը, և այն վերադարձման ենթակա չէ: 
· մրցույթի մասնակցության նախավճար, որը վերադարձվում է մասնակցին՝ մրցույթում չհաղթելու կամ մրցույթը չկայացած հայտարարվելու դեպքում: Մրցույթում հաղթելու դեպքում հաղթողի մուծած մրցութային նախավճարը հաշվարկվում է  կնքված պայմանագրով նախատեսված պարտավորությունների կատարման հաշվում: 
· կազմակերպության վճարունակության հուսալիության երաշխիքը, որը անհասկանալի է փաստաթուղթ է՝ իրավական տեսակետից: 
2. Մրցույթի միայն օտարեկրյա մասնակիցներից պահանջվում է ներկայացնել  տեղեկատվություն, որը բարդ է ներկայացնել որոշակի իրավական  փաստաթղթերի տեսքով: Մասնավորապես. պահանջվում է ներկայացնել «օտարերկրյա իրավաբանական անձի անձնական օրենքին համապատասխան նրա ստեղծման և դադարման, վերակազմակերպման, այդ թվում՝ իրավահաջորդության, իրավունակության բովանդակության, քաղաքացիական իրավունքների ձեռքբերման և քաղաքացիական պարտականությունների ստանձնման կարգի, ներսում ծավալվող հարաբերությունների՝ ներառյալ իրավաբանական անձի հարաբերություններն իր մասնակիցների հետ, պատասխանատվության հարցերի մասին տեղեկություններ»:  
3. Տվյալ բնագավառում իրականացվող քաղաքականությունը. 


ՀՀ կառավարությունը որդեգրել է տնտեսական գործունեության պետական կարգավորման արդյունավետության բարձրացման, պետության կողմից քաղաքացիներին և բիզնես միավորներին մատուցվող ծառայությունների բարելավման և պարզեցման, գործող նորմատիվ իրավական ակտերի կատարելագործման քաղաքականություն և այդ համատեքստում անհրաժեշտ է իրականացնել ջրային տնտեսության կառավարման ոլորտը կարգավորող իրավական ակտերի վերանայում և փոփոխություն:

4. Կարգավորման նպատակը և բնույթը. 

Հիմք ընդունելով Բարեփոխումների Խորհրդի հանձնարարականը, հաշվի առնելով ուսումնասիրությամբ արձանագրված գործող իրավիճակը, ինչպես նաև  բիզնեսի  համար առավելագույնս հարմարություն ապահովելու  նպատակով, առաջարկվում է հետևյալը.

· մրցութային հայտին կից ներկայացվող փաստաթղթերի ցանկից հանել  մասնակցի պետական ռեգիստրի գրանցման վկայականի պատճենը՝ տեղական մասնակցի համար, որի փոխարեն սահմանել, որ, տեղական մասնակիցը մրցութային հայտում պետք է նշի իր պետական ռեգիստրի գրանցման համարը, 
· մրցութային հայտից հանել  «կազմակերպության մասնակիցների, փայատերերի մասին տեղեկատվություն տրամադրելու» վերաբերյալ անորոշ պահանջը, որի փոխարեն սահմանել, որ մրցույթի մասնակից կամակերպությունները  պետք է ներկայացնեն կազմակերպության բաժնետերերի, մասնակիցների կամ փայատերերի ցուցակը՝ մասնակցության մասնաբաժնի նշումով, 

· մրցույթի մասնակցության նախապայմաններից հանել մրցույթի մանակցության նախավճարի պահանջը, ուստի և մրցութային հայտին կից ներկայացվող փաստաթղթերի ցանկից հանել մրցույթի մասնակցության նախավճարի՝  մրցութային հանձնաժողովի կողմից նշված բանկի հաշվարկային հաշվին մուծման իսկությունը հաստատող վճարային փաստաթղթի պատճենը,
·    սահմանել, որ մասնակցության վճարը վերադարձվում է մասնակցին, բացառությամբ այն դեպքերի, երբ մասնակիցը հաղթել է, սակայն հրաժարվել է պայմանագիրը ստորագրել
· մրցութային հայտից հանել «կազմակերպության վճարունակության հուսալիության երաշխիք» ներկայացնելու պահանջը, որի փոխարեն սահմանել, որ մրցույթի մասնակիցը հաղթելու դեպքում պետք է ներկայացնի իր վճարային պարտավորությունները ապահովող բանկային երաշխիք՝ մրցութային հանձնաժողովի կողմից սահմանված գումարի չափով:  Սահմանել նաև, որ բանկային երաշխիք տրամադրելու իր պատրաստակամության մասին մրցույթի մասնակիցը իր հայտին կից   հայտարարություն է ներկայացնում:

· հստակեցնել մրցույթի օտարերկրյա մասնակցի կողմից հայտին կից ներկայացվող փաստաթղթերի  ցանկը, նրանց համար սահմանել ներկայացվող հետևյալ փաստաթղթերը.  
· օտարերկրյա իրավաբանական անձի՝ պետական գրանցման վկայականի պատճենը, 
· կազմակերպության ստեղծման հիմնադիր փաստաթուղթը և/կամ կանոնադրությունը, 
· վերջին 3 տարվա տարեկան հաշվետվությունը, որը պետք է պարունակի նաև նշված ժամանակաշրջանի  ֆինանսական տվյալները՝ աուդիտի եզրակացությամբ:
5.   Նախագծի մշակման գործընթացում ներգրավված ինստիտուտները և անձինք.

Նախագիծը մշակվել է ՀՀ կառավարության աշխատակազմի «Օրենսդրության կարգավորման ազգային կենտրոն» ԾԻԳ ՊՀ-ի կողմից:

6. Ակնկալվող արդյունքը. 

Առաջարկների ընդունմամբ պայմանավորված ակնկալվող արդ​յունքը կլինի ոլորտի նշված կարգավորման պայմանների բարելավումը և մրցույթի մասնակիցների թվի մեծացումը:  Մասնավորապես.
· մրցույթի մասնակցելու համար պահանջվող փաստաթղթերի կրճատումը

· մրցույթի մասնակցության համար լրացուցիչ ծախսերի կրճատումը, ինչպես նաև մրցույթների անցկացման ստանդարտ սխեմաների կիրառումը, երբ մասնակցության վճարը կիրառվում է՝ ապահովելու համար հնարավոր կրկնակի մրցույթի անցկացման համար պահանջվող ծախսերը,

· անհասկանալի  տեղեկությունների ներկայացման անհրաժեշտության բացառումը, հետևաբար՝ մրցութային գործընթացում կոռուպցիոն ռիսկերի նվազումը, 

· օտարերկրյա մասնակիցների կողմից ներկայացվելիք փաստաթղթերի հստակեցումը, այդ մասնակիցների գնահատման գործոնների հստակեցումը, հետևաբար՝ մրցութային գործընթացում կոռուպցիոն ռիսկերի նվազումը և հնարավոր ներդրումների աճը ոլորտում,
· մրցույթում հաղթողների կողմից վճարային պարտավորությունները չկատարելու դեպքում հնարավոր ռիսկերի կրճատումը, նման դեպքերի համար ստանդարտ  ֆինանսական մեխանիզմների կիրառումը:
«Օրենսդրու​թյան կարգավորման ազ​գա​​յին կենտրոն» ԾԻԳ» ՊՀ-ի տնօրեն 
Արմեն  Եղիազարյան
